
ABSTRAK 

Variasi dan perhubungan genetik di antara tiga populasi Bambusa yang di kumpul dari 

kawasan geografi yang berasingan di Sabah iaitu Tambunan, Ranau dan Penampang di 

analisis menggunakan penanda DNA mikrosatelit. Enam lokus di kaji iaitu 45HDZ007, 

45HDZ016, 45HDZ028, 45HDZ052, 45HDZ075 dan 45HDZ0199 dari spesis bambu 

Hapalemur grise us telah digunakan. Penggunaan primer ini dijangka akan 

mengamplifikasikan satu produk PCR pada kedudukan 198-268 bp. Setelab pengoptimaan 

progranl PCR dan kepekatan larutan di lakukan kesemua primer yang digunakan tidak 

dapat mengamplifikasikan DNA spesis Bambusa. Oleh itu, untuk mendapatkan penanda 

mikrosatelit kajian di teruskan dengan membuat pemencilan mikrosatelit lokus bagi spesis 

Bambusa dari sampel kawasan Poring, Ranau. Kaedah 5' anchored di gunakan untuk 

membuat pemencilan mikrosatelit lokus Bambusa dengan menggunakan primer LR1 dan 

LR7. Transformasi juga di jalankan dengan menghasilkan koloni biru putih. Plasmid yang 

di perolehi di hantar untuk penjujukan DNA. namun pada penghantaran pertama plasmid 

tidak dapat dijujukan kerana terdapat kontaminasi. Penjujukan kedua dijalankan dengan 

menggunakan satu sampel dan lokus mikrosatelit diperolehi walaupun jujukan DNA yang 

diperolehi adalah pendek. 

ABSTRACT 

The variation and genetic relationship among three population of Bambusa collected from 

different geographical regions of Sabah which is Tambunan, Ranau and Penampang were 

analyzed using rnicrosatellite loci. Six loci examined from Hapalemur griseus species that 

is 45HDZ007, 45HDZ016, 45HDZ028, 45HDZ052, 45HDZ075 and 45HDZ0199. The six 

primer was expected to amplify at 198-268bp peR product. Although optimization have 

been performed for peR program and the concentration of peR reaction, all the 

rnicrosatellite loci cannot amplified DNA for Bambusa species showed. To obtain 

microsatellite loci for Bambusa species, this work continues to isolate locus micro satellite 

from Bambusa using the sample from Poring, Ranau. 5' anchored peR method was used 

to isolate microsatellite loci for Bambusa species. Degenerate primer LRI and LR 7 used in 

peR method. After sending six samples for sequencing, first trial of sequencing showed 

negative result, then one sample showed micro satellite loci in the DNA sequencing for the 

second trial of sequencing. 

BABI 

PENDAHULUAN 

l.l Pengenalan 

Bambu tergolong dibawah kumpulan Gramineae iaitu salah satu famili bagi rumput. 

Terdapat 1000-1500 spesis bambu di dunia. Diantara spesis yang popular ialah spesis 

Barhbusa dimana terdapat lebih dari 37 spesis ditemui diserata dunia dan kebanyakannya 

ditemui di asia. Bambusa adalah spesis bambu yang hidup di kawasan lapang di tanah 

rendah mahupun tinggi. 

Bambu merupakan satu tumbuhan yang penting dalam sejarah perkembangan 

manusia. Pada masa dahulu bambu digunakan sebagai bahan untuk membuat rumah qan 

juga senjata. Namun pada masa kini bambu telah mula diberi perhatian di sesete~g~h 

negara terutamanya Asia untuk tujuan kormesial. Oleh itu beberapa penyelidikan semakin 

pesat dijalankan bagi memperbaiki tumbuhan bambu supaya ianya boleh digunakan sep,m 

lebih meluas lagi. Ini bermakna pemahaman yang lebih mendalam mengenai struktur 

genetik bambu adalah perlu untuk memahami variasi genetik bagi satu populasi . 

Perkembangan didalam biologi molekul telah membawa kepada satu teknik yang 

dikenali sebagai mikrosatelit. Mikrosatelit merupakan salah satu penanda genetik yang 

digunakan untuk memahami struktur genetik dalam suatu spesis kerana ia mempunyai 

kebolehan untuk menyediakan maklumat genetik bagi satu populasi dalam satu spesls 

tertentu. Mikrosatelit boleh ditemui pada hampir semua genom organisma. 

1.2 Objektif Kajian. 

a- Untuk membuat penyarmgan pnmer dari speSlS Hapalemur griseus untuk 

mengamplifikasikan DNA Bambusa 

b- Untuk memencilkan lokus mikrosatelit bagi spesis Bambusa 

c- Untuk menganggarkan jarak genetik bagi dua spesis Bambusa di tiga populasi 

berlainan iaitu Ranau, Tambunan dan Penampang. 

BAB2 

ULASAN RUJUKAN 

2.1 Taxonomi Dan Habitat Bambu 

Bambu tergolong dibawah famili rumput iaitu Gramineae dan berada dibawah 

subfamili Bambusoideae. Bambu adalah segenis tumbuhan yang hidup kekal jika tidak 

dimusnahkan. Bambu juga sejenis tumbuhan kayu yang tergolong dalam kumpulan 

angiosperm dan monokotiledon. 

Terdapat 60-70 genera dan lebih 1,200-1 ,500 spesis bambu di dunia. (Wang 

dan Shen, 1971). Kira-kira separuh dari spesis bambu terdapat di Asia dan 

kebanyakannya tumbuh di kawasan Indo-Burma. Bambu memerlukan iklim yang 

panas, lembab untuk tumbuh. Bambu didapati tumbuh dengan banyak di kawasan 

tropik dan sesetengah jenis bambu juga terdapat di sekitar iklim yang bermusim seperti 

negara Jepun, Chile dan Amerika Syarikat (Grasser dan Liese,1971). 

Bambu tumbuh di pelbagai habitat seperti di tanah tinggi ataupun rendah. 

Kesemua jenis tanah adalah sesuai bagi pertumbuhan bambu kecuali tanah yang 

beralkali dan bambu tidak akan tumbuh di padang pasir. Bambu di Malaysia dilihat 

boleh tumbuh pada ketinggian 3,000 meter dari paras laut dan pH tanah diantara 5.0 -

6.5 

2.2 Bambu Di Sabah , Morfologi Dan Pertumbuhan 

Terdapat sembilan genera bambu yang terdapat di Sabah. Thyrsostachys 

(T.siamensis) merupakan satu genera yang diperkenalkan dari nagara lain iaitu dari 

negara Thailand. Diantara kumpulan genera yang terdapat di Sabah ialah Bambusa 

(enam spesis), Dendrocalamus (satu spesis), Gigantochloa (dua spesis), Dinochloa 

(sembi Ian spesis) , Schizostachyum (tujuh spesis), Racemobambos (enam spesis), 

Yushania (satu spesis) dan Sphaerobambos ( satu spesis) (Dransfield, 1991). 

Bambu di Sabah di temui tumbuh kebiasaannya di kampung-kampung dan 

juga hutan. Bambu di anggap sebagai tanaman kampung oleh orang-orang tempatan. 

Bambu banyak ditanam di tepi-tepi sungai,tepi jalan dan juga di sawah padi di 

kebanyakan kawasan. Diantara kawasan di mana bambu banyak di temui adalah di 

Daerah Tambunan, Keningau, Tenom, Ranau, Beluran, Tamparuli dan Penampang. 

Bambu di bahagikan kepada dua bahagian utama iaitu rizom dan batang. 

Bahagian rizom adalah bahagian yang terdapat di bawah tanah. Terdapat dua jenis 

rizom iaitu pachymorp dan leptomorph. Di sabah kebanyakan bambu mempunyai 



5 

rizom jenis pachymorp kerana ianya bersesuaian dengan keadaan iklim di Sabah 

(Dransfield, 1991) . 

Bahagian batang bambu bagi spesis yang terdapat di Sabah kebanyakan adalah 

lurus dan tumbuh dengan tegak dan mempunyai hujung berayun. Terdapat juga pokok 

bambu yang tumbuh secara zig zag. Saiz bagi batang pokok bambu adalah 

berdasarkan spesis tertentu. Oleh itu, batang pokok bambu merupakan bahagian yang 

paling penting dalam mengenalpasti spesis bambu tersebut. Di Sabah bambu dari 

spesis Gigantochloa adalah bambu yang mempunyai saiz batang yang paling besar 

sekali (Dransfield, 1992) 

Morfologi lain bagi bambu ialah pucuk muda, pelepah buluh, dan daun 

bambu. Pucuk muda bambu dikenali sebagai rebung dan menjadi sumber makanan di 

Sabah. 

Bambu merupakan spesis yang cepat tumbuh dan tempoh pertumbuhan 

berlaku adalah bergantung dengan spesis. Batang bambu mampu tumbuh sepuluh 

hingga dua puluh batang setiap tahun dan memanjang kira-kira lima belas sehingga 

18 sentimeter setiap empat hingga 6 bulan. Kematangan bambu adalah pada umur 

tiga tahun dan pada umur ini barulah batang bambu sesuai untuk ditebang (Abd.Latif, 

1990). 

Terdapat lebih dari sembilan spesis bambu terdapat di Sabah. Antara 

spesis yang cukup popular dan mempunyai banyak kegunaan ialah spesis bambusa. 

Terdapat banyak kawasan di Sabah menanam spesis Bambusa ini terutamanya 

dikawasan Tambunan dan Ranau. Batang spesis Bambusa ini kebiasaanya digunakan 

untuk membina jambatan dan pagar bagi kawasan kampung kerana batangnya yang 

besar dan keras. Habitat bagi spesis ini adalah di tepi sungai dan kawasan lapang di 

tanah rendah (Dransfield, 1992). 

2.3 Spesis Bambusa Yang Terdapat Di Sabah (Dransfield, 1992) 

Terdapat tiga puluh tujuh spesis Bambusa di Asia. Kebanyakan spesis bambusa hidup 

di kawasan tropik. Di Sabah spesis Bambusa tumbuh di kawasan terbuka di tanah 

rendah dan tinggi tetapi lebih di temui di temp at lembab seperti di tebing sungai. 

Bambusa blumeana merupakan bambu yang di kenali sebagai 

Tongkungon dalam bahasa Kadazan, Dusun dan bambu duri dalam bahasa Melayu. 

Ciri-ciri utama bagi bambu adalah setinggi 20 meter dan diameter sepuluh senti meter. 

Di Sabah, bambu dari spesis ini di temui di tepi sungai di kampung-kampung seperti 

Tambunan, Keningau dan Tenom . 

Bambusa heterostachya yang di kenali sebagai Buluh Telang ataupun 

buluh galah mempunyai panjang batang kira-kira tujuh meter dab berdiamater tiga 

hingga enam senti meter. Di Sabah bambu jenis ini boleh ditemui di kawasan ladang 

kelapa sawit kerana ianya digunakan sebagai pengait kelapa sawit yang mayang di 

kawasan ini . 

Bambusa multiplex yang dikenali sebagai buluh Cina diperkenalkan dari 

Negara China. Bambusa multiplex digunakan sebagai tumbuhan perhiasan di Sabah 

yang di kenali sebagai buluh pagar. Batang bambu jenis ini adalah diantara batang 

bambu yang terkecil dimana diameter batang ialah diantara l.5 sehingga 2.5 

senti meter dan tinggi diantara dua hingga tujuh meter. 

Bambusa tuldoides merupakan salah satu jenis bambu yang sukar ditemui 

di Sabah. Ia merupakan bambu yang paling kecil sekali dan pada kebiasaanya ia 

ditanam sebagai hiasan di dalam pasu bunga dan tinggi pokok bambu adalah dianta 

lima puluh sentimeter. 

Bambusa vulgaris dikenali sebagai bambu kuning atau lebih dikenali 

sebagai buluh tanalang atau tambalang di Sabah. Buluh kuning di temui tumbuh di 

tepi sungai dan mempunyai panjang batang sepuluh hingga dua puluh meter dan 

diameter batang adalah empat hingga sepuluh sentimeter. Di Sabah terdapat dua jenis 

Bambusa vulgaris iaitu hijau dan kuning. B. vulgaris yang berwarna kuning 

digunakan sebagai tanaman hiasan manakala yang berwarna hijau digunakan dalam 

membuat jambatan, B. vulgaris yang berwarna hijau tumbuh secara spontan di tepi

tepi jalan, tepi sungai dan di kawasan sawah padi. 

Terdapat satu lagi spesis bambu yang di temui di Kudat dimana batang 

bambu sepanjang tujuh meter dan diameter batang tiga sentimeter. Bambu ini 

kelihatan seperti Bambusa mutabilis dari Selatan China. Setakat ini belum terdapat 

nama yang spesifik diberikan kepasa bambu jenis Ill! dan masih di bawah 

penyelidikan sejak tahun 1972 lagi (Dransfield, 1992) . 

2.4 Kepentingan Bambu Dan Nilai Komersial. 

Bambu merupakan salah satu bahan binaan tertua yang digunakan untuk membuat 

rumah di seluruh dunia. Batang bambu merupakan bahagian yang paling penting 

sekali dalam beberapa industri seperti perabot kraftangan dan alat musik. Di Asia, 

bambu banyak digunakan dalam pembinaan jambatan dan alat-alat perkakas rumah 

(Byung, 1998). 

Selain itu, pucuk bambu yang muda penting sebagai sumber makanan di 

Asia. Pada masa sekarang, terdapat beberapa buah negara yang mengekstrak dari 

beberapa bahagian tumbuhan ini untuk dijadikan ubat untuk penyakit kulit dan 

penyakit asma. Abu bambu juga digunakan sebagai pengilat barang kemas dan 

digunakan dalam industri bateri elektrik (Munjeri, 1992). 

Diantara negara-negara yang giat menjalankan ekonomi berdasarkan 

bambu ini adalah seperti Taiwan, Indonesia, Korea dan Jepun. Industri yang banyak 

menggunakan bambu ini ialah pembuatan perabot dan juga perhiasan dalaman rumah. 

Ini bermakna bambu juga merupakan tumbuhan penting dalam kegiatan ekonomi 

semasa disamping dengan kayu-kayan yang lain (Byung, 1998). 

Untuk mempertingkatkan dan memperbaiki fisiologi bambu ini, 

penyelidikan haruslah dijalankan dengan memahami variasi genetik spesis bambu. 

Untuk memahami variasi genetik bambu, strultur genetik bambu harus difahami 

terlebih dahulu. Terdapat beberapa kaedah didalam genetik molekul yang dapat 

membantu memahami struktur genetik bambu dan salah satunya ialah penggunaan 

mikrosatelit sebagai penanda genetik dan ini merupakan satu kaedah yang paling 

sesuai digunakan berbanding penanda genetik yang lain. 

2.5 Penanda Mikrosatelit 

Mikrosatelit merupakan salah satu penanda genetik yang digunakan untuk memahami 

struktur genetik dan populasi dalam satu spesis. Mikrosatelit terdiri dari jujukan yang 

ringkas yang dikenali sebagai motif jujukan tunggal tidak lebih dari enam bes 

(Hancock, 1999). 

Mikrosatelit boleh wujud dalam bentuk di-, tri-, tetra- nukleotida. Contoh 

dinukleotida sebagai contoh (GA)n dan (CAG)n bagi trinukleotida. Mikrosatelit juga 

boleh terdiri lebih daripada dari satu pasang nukleotida (Litt dan Luty,1989) yang 

dikenali sebagai jujukan ringkas (Tautz, 1989) dan pengulangan tandem pendek 

(STRs) (Edward etal., 1991). 

Mikrosatelit didapati wujud hampir pada semua genom dalam organisma 

hidup dimana frekuensi yang dikenalpasti adalah tinggi . Di dalam genom manusia 

poly(A)/poly(T) adalah jujukan ulangan yang biasa dijumpai (Beckmann and Weber, 

1992; Stallings, 1992; Hancock, 1996). 

2.5.1 Kebaikan Dan Keburukan Penanda Mikrosatelit 

Mikrosatelit mempunyai polimorfisma yang tinggi kerana ia berupaya menyediakan 

variasi aIel oleh itu ia amat bersesuaian untuk digunakan bagi membina peta genetik 

bagi pelbagai organisma termasuk manusia (Valdes et al., 1993). 

Selain itu mikrosatelit merupakan penanda genetik yang kodominan dimana ia 

dapat membezakan lolrus heterozigot dan homozigot. Ini bermakna mikrosatelit amat 

berguna bagi ujian genetik populasi terutamanya bagi spesis dimana variasi alozim 

adalah rendah (Estoup et ai, 1995). 

Walaubagaimanapun terdapat keburukan didalam penggunaan mikrosatelit 

sebagai penanda genetik. Dalam pembinaan primer bagi mikrosatelit dalam sesuatu 

spesis memerlukan perbelanjaan yang besar. Namun setelah ianya dapat dibina 

mikrosatelit merupakan kaedah yang sangat sesuai yang digunakan kerana ianya 

murah berbanding dengan penanda genetik yang lain. 

